
REFERENCIA DO CONSELLO DA XUNTA DE GALICIA
QUE TIVO LUGAR NO PAZO DO HORREO
O 5 DE DECEMBRO DE 2018,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

= Decreto polo que se nomea un vogal do Consello Reitor da Escola Galega de
Administracion Publica, experto no eido da Administracion publica.

= Decreto polo que se dispon que cese Luis Menor como director xeral de
Emerxencias e Interior.

= Decreto polo que se nomea director xeral de Emerxencias e Interior a Santiago
Villanueva.

CONSELLERIA DE MEDIO AMBIENTE, TERRITORIO E VIVENDA

= Decreto polo que se nomea a Guillermo Evia Pérez como novo director do Instituto
de Estudos do Territorio.

CONSELLERIA DE SANIDADE

= Decreto polo que se aproba a oferta de emprego publico correspondente a diversas
categorias de persoal estatutario do Servizo Galego de Saude para o ano 2018.

CONSELLERIA DE POLITICA SOCIAL

= Decreto polo que se dispon que cese Cecilia Vazquez Suarez como directora xeral
de Xuventude, Participacion e Voluntariado.

= Decreto polo que se nhomea directora xeral de Xuventude, Participacion e
Voluntariado a Cristina Pichel Toimil.

CONSELLERIA DO MEDIO RURAL

= Decreto polo que se establece a estrutura organica da Conselleria do Medio Rural.

= Decreto polo que se nomea a José Luis Chan director xeral de Planificacion e
Ordenacién Forestal.

MOCIONS E PROPOSTAS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

= Declaracion institucional da Xunta de Galicia con motivo do 40 aniversario da
Constitucion espafola.

ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS
PUBLICAS E XUSTIZA

= Acordo polo que se autoriza o expediente de gasto de caracter plurianual para o
financiamento das axudas ao abeiro da Orde da Vicepresidencia e Conselleria de
Presidencia, Administracions Publicas e Xustiza, pola que se aproban as bases
reguladoras da concesion de subvencions, en réxime de concorrencia competitiva,
para a execucion de proxectos de cooperacion para o desenvolvemento no exterior
promovidos polos axentes de cooperacion e se procede & sua convocatoria, por un
importe total de tres millébns cincocentos mil euros (3.500.000 €).

CONSELLERIA DE INFRAESTRUTURAS E MOBILIDADE

= Acordo polo que se aproba definitivamente o proxecto de construcion: Via Artabra,
treito: N-VI — AP-9, clave: AC/04/156.01.4.1, xunto co expediente correspondente
aos tramites de informacion publica e informe das administracions afectadas.

CONSELLERIA DE EDUCACION, UNIVERSIDADE E FORMACION PROFESIONAL

= Acordo polo que se autoriza a subscricibn dun convenio de colaboracion entre a
Conselleria de Educacion, Universidade e Formacion Profesional e a Federacion
Galega de Municipios e Provincias (FEGAMP), para o financiamento dos gastos de
limpeza dos centros publicos integrados, por un importe total de seiscentos cincuenta e
oito mil oitocentos sesenta e catro euros (658.864 €) e se autoriza a exencion da
constitucion das medidas de garantia previstas na normativa autondémica de
subvencions.

CONSELLERIA DO MAR

Comunicacion da Xunta de Galicia
; FONDO EUROPEO DE
San Caetano, s/n - 15704 Santiago de Compostela o * % DESENVOLVEMENTO REXIONAL

Tel.: 981 541 238/42/51 - Fax: 981 541 252/41 * = "Unha maneira de facer Europa”
Correo-e: comunicacion@xunta.gal XN FONDO SOCIAL EUROPEO
2 "O FSE inviste no teu futuro”

UNION EUROPEA



XUNTA alicis
DE GALICIA ‘/g

INFORMACION AOS MEDIOS
Consello da Xunta

= Acordo polo que se autoriza a sinatura dun convenio de colaboracion entre a
Entidade Publica Empresarial Portos de Galicia e o Concello de Porto do Son para a
conservacion, mantemento e colaboracibn na execucion das obras de
acondicionamento do bordo interior do Porto de Son, por un importe de tres millons

novecentos setenta e sete mil vinte e dous euros con vinte e sete céntimos
(3.977.022,27 €).

INFORMES

CONSELLERIA DE ECONOMIA, EMPREGO E INDUSTRIA

= |Informe sobre a Estratexia de economia social.

A EGAP NOMEA O CATEDRATICO FRANCISCO JAVIER SANZ LARRUGA COMO
VOGAL DO SEU CONSELLO REITOR

*» Francisco Javier Sanz Larruga é catedratico de Dereito Administrativo da
Universidade da Corufia

O Consello da Xunta aprobou hoxe o decreto de nomeamento do novo vogal do Consello
Reitor da Escola Galega de Administracion Publica, Francisco Javier Sanz Larruga,
catedratico de Dereito Administrativo da Universidade da Corufia, que cobre a vacante
existente debido ao falecemento do anterior vogal, José Luis Meilan Gil.

O Consello Reitor da Escola Galega de Administracion Publica ten atribuida, entre outras
facultades, a de establecer as bases e condicidns xerais de participacion e acceso aos
cursos ou as actividades que convoque a Escola.

Deste xeito, 0os vogais do Consello Reitor da Escola Galega de Administracion Publica, na
sua calidade de expertos no eido da Administracion publica, son José Luis Carro
Fernandez-Valmayor, catedratico de dereito administrativo da Universidade de Santiago de
Compostela; Angel Gémez-Iglesias Casal, catedratico de dereito romano da Universidade
de Santiago de Compostela; Luis Miguez Macho, profesor titular de Dereito Administrativo
da Universidade de Santiago de Compostela; José Luis Costa Pillado, presidente do
Consello Consultivo de Galicia e Francisco Javier Sanz Larruga, catedratico de Dereito
Administrativo da Universidade da Corufia.

SANTIAGO VILLANUEVA RELEVA A LUIS MENOR AO FRONTE DA DIRECCION
XERAL DE EMERXENCIAS E INTERIOR

O Consello da Xunta aprobou hoxe o decreto de nomeamento de Santiago Villanueva
Alvarez como director xeral de Emerxencias e Interior, cargo no que substitie a Luis Menor
Pérez.

Santiago Villanueva, natural de Monterrei (Ourense), xa exerceu de director xeral de
Emerxencias e Interior dende 0 2009 ata 0 2014, cando foi nomeado Delegado do Goberno
en Galicia. Licenciado en Dereito pola Universidade de Santiago de Compostela, é
funcionario de corpo superior e de xestion da Xunta de Galicia.

Anteriormente foi subdirector xeral de Administracion Local, subdirector xeral de
cooperacion e réxime xuridico, subdirector xeral de xestién e cooperacion econémica coas
entidades locais e director xeral da Academia Galega de Seguridade Publica.

O CONSELLO DA XUNTA APROBA O NOMEAMENTO DE GUILLERMO EVIA
PEREZ, COMO NOVO DIRECTOR DO INSTITUTO DE ESTUDOS DO
TERRITORIO

= Evia Pérez é arquitecto superior, na especialidade de Edificacion, pola Escola
Técnica Superior de Arquitectura da Corufia

» Destaca a sua ampla experiencia na xestién administrativa local, xa durante unha
década estivo ligado ao Concello de Ferrol

O Consello da Xunta aprobou hoxe o decreto polo que se nomea a Guillermo Evia Pérez
director do Instituto de Estudos do Territorio, cargo no que substitie a Inés Santé Riveira.

Evia Pérez é arquitecto superior, na especialidade de Edificacion, pola Escola Técnica
Superior de Arquitectura da Corufia e na actualidade, ocupaba o posto de Subdirector Xeral
de Proxectos e Accesibilidade na Conselleria de Politica Social.

Conta cunha ampla experiencia na xestion administrativa local, xa que en 2006 accedeu ao
Concello de Ferrol como concelleiro de Urbanismo. Na etapa 2011 ata 2015, foi nomeado
concelleiro de Urbanismo, Infraestruturas e Contratacion e entre o 2013 e o 2015 ocupou o
cardo de Primeiro Tenente de Alcalde no Concello de Ferrol.

Tamén destaca a sta ampla formacién en materia de urbanismo, xa que participou en
diversos cursos sobre a xestion e a disciplina urbanistica, o patrimonio cultural, a xestion
enerxética e 0 mantemento de edificios publicos.

O SERVIZO GALEGO DE SAUDE OFERTARA UN TOTAL DE 1.400 PRAZAS NO
ANO 2018 ESGOTANDO A TAXA MAXIMA DE REPOSICION

» Esta nova oferta, unida as prazas ofertadas o pasado ano, permite achegarse
ao compromiso adquirido cos sindicatos no Plan de estabilidade de incorporar
5.000 prazas no periodo 2017-2020

» Pretende dar resposta as necesidades asistenciais identificadas como
prioritarias polo Servizo Galego de Saude, como a medicina de familia e
pediatria

O Consello da Xunta aproba o Decreto da oferta publica de emprego (OPE) 2018 do
Servizo Galego de Saude cun total de 1.400 prazas de persoal estatutario. Nesta
convocatoria de oferta publica de emprego esgotase a taxa de reposicion do 100%.

Do total de 1.400 prazas, esta prevista a convocatoria de 512 prazas para facultativos e
659 de diplomados e de formacidon profesional, e 229 prazas de persoal de xestion e
servizos das areas de administracion e hostaleria.

Durante o 2018, en total a Sanidade publica galega ofertara 1.461, xa que as 1.400 prazas
citadas anteriormente sumaranse un total de 61 prazas de persoal funcionario sanitario da
escala de saude publica e administracion sanitaria (Lei 17/1989). Destas 61 prazas, 7
corresponden a taxa ordinaria de reposicion de efectivos e 54 a taxa adicional para a
estabilizacion de emprego temporal no sector da saude publica e administracion sanitaria.
Entre as categorias que seran obxecto de oferta destacan as de inspectores médicos,
inspectores farmacéuticos ou farmacéuticos inspectores de saude publica.

As 1.400 prazas ofertas deste ano sumanse as 1.616 prazas ofertadas en 2017,
achegandose asi ao compromiso adquirido cos sindicatos a través do Plan de estabilidade
de acadar como obxectivo final no ano 2020 un total de 5.000 prazas. Isto permitira situar a
taxa de temporalidade na porcentaxe do 5 %, tres puntos por debaixo do acordado a nivel
estatal.

Reforzo en atencién primaria

O Servizo Galego de Saude aposta por reforzar a atencion primaria con esta OPE, asi, do
total de prazas destinadas a licenciados sanitarios, 116 prazas destinanse a atencion
primaria nas categorias de medicina de familia, pediatria e odontoloxia.

Tamén se convocan prazas de especialistas para enfermeria, cun total de 86 postos para
enfermeria familiar e comunitaria, enfermeria pediatrica, enfermeria de salde mental e
enfermeria obstétrico-xinecoloxica. O Sergas foi un dos primeiros servizos de salde en
incluir as categorias de especialistas en enfermeria familiar e comunitaria e enfermeira
pediatrica; asi se fixo polo Decreto 81/2016, do 23 de xufio, polo que se crea no ambito do
Sergas a categoria estatutaria de persoal enfermeiro especialista. Estas prazas englébanse
dentro das 659 ofertadas a diplomados sanitarios e de formacion profesional.

Ademais de atencion primaria, esta oferta dard resposta as necesidades asistenciais e
organizativas identificadas como prioritarias polo Servizo Galego de Saude, con especial
atencion aos ambitos asistenciais cunha maior demanda de efectivos e aqueloutras
categorias que rexistran unha maior necesidade de estabilizacion dos seus cadros de
persoal.

O sistema selectivo sera o de concurso-oposicion e respectara os principios de libre
concorrencia, igualdade, mérito e capacidade. Do total de prazas, 98 reservaranse para o
Seu acceso por persoas con discapacidade, e ata un 50 % das prazas convocaranse para a
sUa provision polo sistema de promocion interna.

CRISTINA PICHEL TOIMIL, NOMEADA NOVA DIRECTORA XERAL DE
XUVENTUDE, PARTICIPACION E VOLUNTARIADO

= Esta xornalista, nada en Lalin en 1989, asume o cargo despois de que cesase
Cecilia Vazquez Suarez, que asume novos retos a nivel persoal e profesional

O Consello da Xunta acaba de aprobar o nomeamento de Cristina Pichel Toimil como
directora xeral de Xuventude, Participacion e Voluntariado. Este cargo vifiao
desempefiando ata este momento Cecilia Vazquez Suérez, que cesa para asumir novos
retos a nivel persoal e profesional.

A nova directora xeral, nada en Lalin en 1989, é licenciada en Xornalismo pola
Universidade de Santiago de Compostela. Traballou como redactora en Faro de Vigo e en
ABC, antes da sua incorporacion ao gabinete de prensa da Conselleria de Cultura,
Educacion e Ordenacion Universitaria e, a partir deste ano, da Conselleria de Cultura e
Turismo.

MEDIO RURAL SEPARA A PLANIFICACION E A ORDENACION FORESTAL DO
DISPOSITIVO DE LOITA CONTRA OS INCENDIOS PARA REFORZAR A SUA
APOSTA POLA PREVENCION DOS LUMES

= As competencias en materia forestal repartense entre duas direccions xerais, a
de Planificacién e Ordenacion Forestal e a de Defensa do Monte

= A Direccion Xeral de Defensa do Monte terd duas subdireccidons, unha
dedicada exclusivamente a xestionar os incendios forestais e outra a reforzar a
aposta decidida da Xunta pola prevencion dos lumes, ofrecendo un servizo
versatil

= Con esta medida dase cumprimento ao establecido polo Ditame da comisién
parlamentaria creada tras a vaga de lumes do pasado ano

= Medio Rural contara asi con catro direccion xerais: Defensa do Monte;
Planificaciobn e Ordenacion Forestal; Gandaria, Agricultura e Industrias
Agroalimentarias e Desenvolvemento Rural

A Conselleria do Medio Rural separa a planificacion e a ordenacion forestal do dispositivo
de loita contra os incendios, reforzando a aposta pola prevenciéon dos lumes. Neste sentido,
as competencias en materia forestal estaran repartidas entre duas direccions xerais, a de
Planificacion e Ordenacion Forestal e a de Defensa do Monte. Asi o recolle o Decreto polo
gue se establece a estrutura organica da conselleria, aprobado hoxe polo Consello da
Xunta, dando cumprimento ao establecido polo Ditame da comision creada no Parlamento
galego tras a vaga de lumes do pasado ano.

Nesta lifia, a nova Direccidn Xeral de Defensa do Monte sera a que acometa a defensa
integral do monte galego contra os incendios forestais, tanto desde o punto de vista da
prevencion como da extincion, ofrecendo un servizo versatil. Isto amosa a aposta decidida
da Xunta pola prevencion e polo fomento dun monte ordenado, xa que é a mellor defensa
contra os incendios forestais.

Esta nova direccion xeral asumira, entre outras, as funcions de coordinacion entre todas as
administraciéns publicas con competencias na loita contra o lume e de prestar colaboracién
e asesoramento estable aos concellos para o cumprimento das suas obrigas ao respecto.
Tamén se ocupard de asegurar o cumprimento das medidas de prevencion contra o0s
incendios forestais recollidas na lexislacion vixente e de tramitar os expedientes
sancionadores derivados deses incumprimentos.

Asi mesmo, o novo departamento dirixirA os equipos de vixilancia que se ocuparan de velar
polo cumprimento das medidas de prevencion de incendios forestais e, en especial, no que
se refire as obrigas relativas as replantacions e as distancias que compre respectar.
Desenvolvera, ademais, o Plan de prevencién e defensa contra os incendios forestais
dentro de cada Plan de ordenacion dos recursos forestais de distrito e asumira a tarefa de
impulsar, comprobar e exixir a elaboracién dos plans municipais de prevencion e defensa
contra os incendios forestais.

Outras das suas funcions pasaran por orientar os concellos de ambito rural para que leven
a cabo tarefas de silvicultura, limpeza dos montes e outras de valorizacién forestal dentro
das medidas de prevencion dos incendios, asi como por coordinar o programa de queimas
controladas nos distritos féra do periodo de méaximo risco, co fin de reducir o combustible
vexetal acumulado no monte.

O novo departamento de Medio Rural estrutlrase en duas subdireccions, a de prevencion e
a de extincion. A primeira correspondelle todo o relativo & proteccion e & defensa dos
montes contra os incendios, 0 apoio &s administraciéns locais ou o control das medidas
normativas de caracter preventivo, entre outras funcions. Pola sta banda, a subdireccién
de extincion inclie dous servizos, o de Programacion e o de Coordinacién. Por unha
banda, o de Programacion ocuparase da adquisicibn e renovacion de vehiculos,
despregamento aéreo e de maquinaria pesada, asi como da xestion das redes de puntos
de auga, vixilancia, comunicacions e bases aéreas. Pola outra banda, o servizo de
Coordinacion de medios tramitard o relativo aos gastos de extincion, centros de
coordinacion do operativo, equipos de proteccion individual, brigadas propias e municipais,
camions de extincion propios e municipais, grupos de emerxencia supramunicipal (GES) e
seguridade e saude.

Por ultimo, esta direccion xeral contara cun servizo de Xestion de Fondos e Coordinacion,
como o6rgano de apoio ao director xeral nesta materia e para levar todo o relacionado cos
convenios que se subscribiran coas administracions locais e coas contratacions publicas
gue se realicen.

Xunto con esta direccion xeral de Defensa do Monte, funcionard tamén outra de
Planificacion e Ordenacion Forestal, que asumira as competencias de ordenacion, fomento
e mellora da producién forestal. Asi, abarcara dende a xestion integrada de pragas ata a
supervision e inspeccién dos proxectos de obras, pasando polo control e certificacion de
sementes e materiais forestais de reproducion.

Resto da estrutura

Ademais de establecer a creacidn destes novos departamentos, o Decreto aprobado hoxe
polo Consello do Goberno galego desenvolve o resto da estrutura da Conselleria do Medio
Rural, que queda, en resumo, configurada polo conselleiro, a secretaria xeral técnica e
catro direccions xerais.

Tratase das duas novas relacionadas coa xestion e defensa do monte, e das xa existentes
ata o de agora, a de Gandaria, Agricultura e Industrias Agroalimentarias e a de
Desenvolvemento Rural. Ademais, baixo o paraugas de Medio Rural contindan adscritos o
Fondo Galego de Garantia Agraria (Fogga) e as axencias galegas de desenvolvemento
rural (Agader) e da calidade alimentaria (Agacal).

En relacion con esta Gltima axencia, co novo decreto créase unha Area de Calidade
Alimentaria especifica, con rango de subdireccion. Dentro dela, como novidade, existira
tamén un novo Departamento de Proteccion da Calidade Diferencial. Desta forma reférzase
o papel da axencia como garante da calidade diferenciada das producions agroalimentarias
galegas, da formacién e da investigacion ligadas ao produto.

O CONSELLO DA XUNTA NOMEA A JOSE LUIS CHAN NOVO DIRECTOR
XERAL DE PLANIFICACION E ORDENACION FORESTAL DA CONSELLERIA
DO MEDIO RURAL

= Debido ao cambio da estrutura organica deste departamento, sepéarase a
planificacion e a ordenacion forestal da loita contra os incendios, que seguira
dirixida por Tomés Fernandez-Couto como director xeral de Defensa do Monte

O Consello da Xunta de Galicia aprobou hoxe o decreto polo que se dispén 0 homeamento
de José Luis Chan Rodriguez como novo director xeral de Planificacion e Ordenacion
Forestal da Conselleria do Medio Rural. Este nomeamento débese ao cambio na estrutura
organica deste departamento, que separa a planificacion e a ordenacion forestal do
dispositivo de loita contra os incendios. Neste ultimo seguira ao fronte Tomas Fernandez-
Couto como director xeral de Defensa do Monte.

Nacido no Carballifio (Ourense) o 15 de maio de 1963, José Luis Chan é enxefieiro técnico
en explotacions forestais pola Escola Universitaria de Enxefieria Técnica Forestal de
Madrid e enxefieiro Superior de Montes pola Escola Técnica Superior de Enxefieria de
Montes de Lugo. Dende a sua incorporacion ao corpo facultativo da Xunta de Galicia, no
ano 1987, desempefiou diferentes postos técnicos no Servizo Provincial de Montes da
Corufia (1987-2001) e como xefe de Servizo de Xestion de Montes da Direccidén Xeral de
Montes e Medio Ambiente Natural da enton Conselleria de Medio Ambiente (entre 2001 e
2005).

Posteriormente foi o subdirector xeral de Recursos Forestais da Direccion Xeral de Montes,
dependente xa da Conselleria do Medio Rural, entre os anos 2005 e 2014. Nos ultimos
tempos ocupou o posto de xefe de Area de Fomento Forestal e de xefe do Servizo de
Montes da Conselleria do Medio Rural na provincia da Corufia.

DECLARACION INSTITUCIONAL 40 ANIVERSARIO CONSTITUCION
ESPANOLA

O 6 de decembro de 1978 fundase unha nova Espafia. Coa Constitucibn nace unha
Espafia de todos, fraterna, libre, plural e aberta. A Constitucibn é o mais grande
monumento colectivo da nosa historia. Porque o fixemos entre todos e porque a todos
serve.

O pobo, primeiro a través dos seus representantes lexitimos e logo mediante referendo,
decide iniciar unha andaina comun.

O noso pais deixa de estar asociado a esperanzas incumpridas para transformarse nunha
casa comun onde os seus cidadans e os seus pobos poden dialogar e acordar.

Non era certo que a nosa sociedade tifia menos posibilidades de garantir os dereitos e
liberdades dos que hoxe gozamos. Non estaba escrita a historia, sendn que fomos nos os
gue a escribimos.

Cumprese o desexo dunha “liberdade sen ira”. Espafa xa non ten que elixir entre unha paz
sen liberdade e unha liberdade sen paz, sendn que se une as nacions do mundo nas cales
a convivencia democratica forma parte do cotian.

Por primeira vez temos unha Constitucion con vencedores pero sen vencidos. Os
vencedores son todos os esparfiois. Os unicos vencidos son vellos augurios que pesaban
sobre 0 noso ser colectivo.

A Constitucion é filla do maior éxito politico que se pode acadar: o acordo. Tratase da Unica
panca eficaz para deixar s xeracions vindeiras un legado fiable e duradeiro. Nese
momento da nosa historia o verdadeiro patriotismo radicou na xenerosidade. Cada un dos
actores politicos perdeu algo para que puidésemos gafiar todos os espafois. E, grazas a
iso, foi posible aglutinar todas as sensibilidades que non moito tempo atras parecian
imposibles de incorporar nun proxecto comun.

Gaflamos todos cunha Constitucion que tamén consagra a igualdade e respecta a
diversidade. Grazas a ela, demostramos que é perfectamente compatible protexer as
diferenzas entre os distintos territorios que compofien a nosa nacion e, ao tempo,
establecer marcos comuns que fortalezan unha Espafia democratica. Conformamos unha
nova unidade na que a ninguén se lle nega a sua perspectiva e que nos pon de acordo no
fundamental.

Aos galegos permitenos fundar tamén unha Galicia nosa. Nunca antes unha Constitucion
recofiecera de maneira tan explicita e unanime a pluralidade do pais, e en consecuencia,
os dereitos dos galegos.

Galicia é artifice da Constitucion. Participa na sua elaboracion e ratificacion, e mais tarde
fundamenta nela o seu Estatuto de Autonomia. Faise realidade unha Galicia libre nunha
Espana libre, sen conflitos nin menoscabo da unidade esencial do noso pobo. Fomos parte
activa dese fito histdrico que nos trouxo & democracia e queremos seguilo sendo.

Non renunciamos a ser espafois para ser galegos nin a ser galegos para ser espafnois.
Referendamos que as identidades suman e conviven, non confrontan.

Sendo como € a Constitucion un éxito da historia de Espafia, e por tanto da historia de
Galicia, o seu 40 aniversario € motivo dabondo para sentir un xustificado orgullo e avogar
polo fortalecemento dos valores que a inspiraron.

Son eses valores 0s que sustentan a nosa liberdade, a nosa igualdade e, en definitiva, a
nosa convivencia. A Constitucidon conserva intacta a sua vixencia como marco necesario
para o dialogo e o acordo. Foino enton e tamén o é agora.

Sen descartar reformas que conciten o acordo de todos, o esencial nesta hora é revitalizar
aquela tolerancia e aquel intenso didlogo que presidiron o nacemento da nosa Carta
Magna. O mesmo pobo que inspirou e apoiou aquel logro sen precedentes, necesita hoxe
gue o espirito constitucional non esmoreza.

Hoxe mais que nunca debemos reivindicar a xenerosidade e a responsabilidade que
inspirou a nosa Constitucion.

Hoxe é a nosa quenda de asegurar para as vindeiras xeracions o marco de convivencia
estable que nos trouxo os mellores anos, a mellor Galicia e a mellor Espafia da nosa
historia.

Ante 0s que intentan romper a convivencia, ante 0os que culpan a Constitucion de todos os
males, reivindiqguemos que sO da lei e dentro da lei poden vir as solucions dos retos
presentes e futuros.

Defendamos estes corenta anos como o mellor patrimonio que nos legaron 0s nosos pais e
tamén como o mellor que podemos deixar aos nosos fillos.

Estamos en disposicién de facelo porque os valores que alberga non son anacroénicos,
senon tan necesarios como hai corenta anos:

A Constitucion non impide o diadlogo, senén que o defende.

A Constitucion non limita as nosas liberdades, senén que as garante.
A Constitucion non cercea a diversidade, senén que a respecta.
A Constitucion non impide o progreso social e econémico, sendn que o facilita.

A Constitucién non nos fai inmobilistas, sen6n que garante que a cerna do Estado a
decidamos entre todos.

E, sobre todo, a Constitucion non s6 protexe a nosa democracia, senén que a fundamenta.
O 6 de decembro de 1978 nace unha Espafa nova, e nace unha nova Galicia.
Son a casa da democracia e da autonomia.

Son a casa na cal podemos ser nos, na cal podemos ser libres.

A XUNTA INCREMENTA NUN 7,3 POR CENTO AS AXUDAS DE COOPERACION
PARA O DESENVOLVEMENTO NO EXTERIOR PARA ONGD E OUTROS AXENTES

= A convocatoria tera carécter plurianual, 2019-2020, e acada os 3,5 milléns de
euros. As entidades beneficiarias poden ser tanto ONGD como universidades,
empresas, sindicatos ou comunidades galegas no exterior

» Para os proxectos no exterior de ONGD destinanse 2,8 millons de euros e para
0Ss proxectos no exterior doutros axentes700.000 euros

O Consello da Xunta aprobou a orde da Vicepresidencia de axudas para a execucion de
proxectos de cooperacion para o desenvolvemento no exterior promovidos polos axentes
de cooperacién, por importe de 3,5 millons de euros, 0 que sup6n un incremento dun 7,3
por cento con respecto & anterior convocatoria.

A convocatoria tera caracter plurianual, 2019-2020, e as entidades beneficiarias poden ser
tanto ONGD como poden ser as universidades, empresas, sindicatos ou comunidades
galegas no exterior, entre outros. Para os proxectos no exterior de ONGD destinanse 2,8
milléns de euros e para os proxectos no exterior doutros axentes 700.000 euros.

A través desta orde financiaranse proxectos cuxo obxectivo € o de propiciar o
desenvolvemento integral dos paises de intervencion, contribuir & mellora das condicions
de vida dos seus habitantes e aliviar e corrixir as situacions de pobreza para acadar un
desenvolvemento humano solidario, mediante actuacions para dar cobertura as
necesidades sociais basicas, como a educacion basica, o abastecemento de auga e
saneamento, a xestion de recursos hidricos, a saude xeral e basica, a habitabilidade e
tamén mediante a promocion do tecido econdémico concretamente en agricultura,
desenvolvemento rural, pesca e acuicultura.

Coa finalidade de acadar unha maior redistribucion dos fondos, mantéfiense os criterios de
financiamento do ano 2018, de xeito que, no caso dos proxectos executados polas ONGD,
se poderan financiar como maximo dous proxectos, ben sexa individuais ou en agrupacion,
sempre que un dos proxectos, polo menos, sexa executado nun pais definido como
prioritario no IV Plan Director da Cooperacion Galega, actualmente, Nicaragua, Guatemala,
Honduras, O Salvador, A Republica Dominicana, Perl, Ecuador, Bolivia, Mozambique,
Guinea Bissau e Cabo Verde. No caso dos outros axentes de cooperacion, estes so
poderan presentar un proxecto, ben sexa individual o en agrupacion.

O CONSELLO DA XUNTA APROBA O PROXECTO CONSTRUTIVO DA
PROLONGACION DA VIA ARTABRA ATA A AP-9, QUE SUPORA UN
INVESTIMENTO AUTONOMICO DE MAIS DE 35 MILLONS DE EUROS

= O Goberno galego prevé aprobar as expropiaciéns e iniciar a contratacién das
obras do 1° tramo da conexién entre a N-VI e a estrada AC-221 antes de que
remate o ano

» Deste xeito sera posible avanzar na actuacion mentres o Ministerio de Fomento
segue pendente de resolver a autorizacion para facer posible a conexién coa
Autoestrada do Atlantico

= Esta actuacion dara continuidade ao treito da Via Artabra xa en servizo entre O
Castelo e a N-VI e permitira dotala de plena funcionalidade, mellorando o acceso
a cidade da Coruiia aos vecifios de Cambre, Sada e Oleiros

O Consello da Xunta aprobou hoxe o acordo polo que se aproba definitivamente o proxecto
de construcion da prolongacion da Via Artabra ata a autoestrada AP-9, unha actuacion na
cal a Administracion autonomica investira mais de 35 milléns de euros.

Esta actuacion desenvolverase en duas fases, unha primeira entre o enlace da N-VI e a
estrada autonémica AC-221, e unha segunda, entre esta Ultima via e a autoestrada AP-9,
gue requirira da autorizacion do Ministerio de Fomento.

O Goberno galego prevé aprobar as expropiacions e licitar antes de que remate o ano as
obras da primeira fase, entre a N-VI e a estrada San Pedro de Nés- Mabegondo (AC-221)
para comezalas no 1° semestre de 2019. Isto permitira avanzar no desenvolvemento da
actuacion mentres o Ministerio de Fomento non resolve a autorizacion da conexion coa
Autoestrada do Atlantico.

A prolongacion da Via Artabra € unha actuacion estratéxica para completar o treito da
estrada xa en servizo entre O Castelo e a N-VI, permitindo dotala de plena funcionalidade,
ao mellorar o acceso & Corufia e a seguridade viaria para os traficos procedentes de
Cambre, Oleiros e Sada.

O documento técnico aprobado hoxe polo Consello da Xunta desenvolve os proxectos de
trazadado correspondentes aos treitos “Lorbé-AC-221" e “AC-221-Autoestrada AP-9’
aprobados nos anos 2008 e 2009 respectivamente.

Este proxecto construtivo foi sometido a informacién publica, permitindo realizar achegas
tanto as administraciéns publicas como a particulares interesados. Como resultado dese
proceso e dos informes solicitados, recibirones varias alegacions e suxestions que
permitiron enriquecer o proxecto.

As obras previstas no proxecto construtivo aprobado hoxe polo Consello da Xunta tefien
unha lonxitude de case 4 quildbmetros e estan compostas polos seguintes elementos: un
enlace de conexion da Via Artabra coa N-VI, un tronco desde esa estrada nacional ata a

AP-9, unha conexién coa AC-221, que inclie o ramal de conexién co poligono do Espirito
Santo, e un enlace coa AP-9.

A CONSELLERIA DE EDUCACION DESTINA PRETO DE 659.000 EUROS A
LIMPEZA DOS CENTROS PUBLICOS INTEGRADOS

= O departamento educativo da Xunta de Galicia achegar4 658.864 euros &
Federacién Galega de Municipios e Provincias para que esta se faga cargo destas
tarefas en 34 centros publicos integrados de toda a xeografia galega

O Consello da Xunta deu hoxe luz verde a renovacién do convenio entre a Conselleria de
Educacion, Universidade e Formacion Profesional e a Federacién Galega de Municipios e
Provincias (Fegamp) para a limpeza de 34 centros publicos integrados (CPI) de toda a
xeografia galega. En total, o departamento educativo da Xunta de Galicia destinara
658.864 euros a este fin. Como € habitual, serd& a FEGAMP a que se encargue da
contratacion.

O convenio enmarcase no acordo marco asinado pola Conselleria e a Fegamp no ano
2008 para o desenvolvemento do pacto local en materia de educacion, segundo o cal o
departamento educativo da Xunta de Galicia asumiu os gastos derivados do servizo de
limpeza destes centros de ensino, logo da adhesion do respectivo concello ao citado
acordo marco.

O obxectivo deste acordo € manter unha coordinacién entre administracions que permita a
prestacion de servizos publicos do xeito mais eficaz e eficiente posible. Deste xeito
evitanse tamén duplicidades e favorécese un uso responsable dos recursos.

A XUNTA INVESTIRA PRETO DE CATRO MILLONS DE EUROS NA
REMODELACION DO BORDO PORTUARIO DE PORTO DO SON

= O Consello da Xunta autorizou hoxe a sinatura dun convenio de colaboracion
entre Portos de Galicia e o Concello de Porto do Son para realizar esta
actuacion para a que se prevé investimento entre os anos 2019 e 2021

= O obxectivo deste proxecto é potenciar o caracter portuario de Porto do Son e
permitir a integracion entre o porto e avila

= As obras comprenderan a ordenacidon e repavimentacion da zona portuaria
mais en contacto coa vila e a construcion dun edificio de usos nauticos de
mais de 440 metros cadrados utiles interiores

O Consello da Xunta autorizou hoxe a sinatura dun convenio de colaboracion entre o ete
Portos de Galicia, dependente da Conselleria do Mar, e o Concello de Porto do Son para a
remodelacion integral do bordo portuario desta vila corufiesa, unha obra en que a Xunta de
Galicia investira preto de catro millébns de euros entre os anos 2019 e 2021.

Esta actuacion ten como obxectivo potenciar o caracter portuario de Porto do Son e permitir
a integracion entre o porto e a vila. Con ese fin, as obras comprenderan a ordenacion e
repavimentacion da zona portuaria mais en contacto coa vila e a construcion dun edificio de
usos nauticos de mais de 440 metros cadrados utiles interiores dividido en dous locais
independentes e con estrutura de formigdn armado e planta baixa con cuberta plana.

Deste xeito, darase resposta a demanda da vila de Porto do Son e, para iso, 0 proxecto
recolle obras nunha superficie de preto de 26.000 metros cadrados dos cales mais de
21.000 estan no deslinde portuario e preto de 5.000 dentro dos espazos urbanizados polo
Concello de Porto do Son e pola Axencia Galega de Infraestruturas (AXI).

As actuacions de ordenacion e repavimentacion comprenderan a ampliaciéon do espazo de
uso peonil proximo as vivendas. Iniciaranse na zona do cruceiro, resolvendo o acceso
desde a estrada AC550 mediante unha rotonda e ademais, na zona do cruceiro, crearase
un miradoiro. Tamén se alongara a beirarria da zona do muro que contén a estrada sobre
0 pargue e a praia, de maneira que se comunicaran e se relacionaran ambos os lugares.

A partir de ai, a urbanizacion desenvolverase como unha plataforma UGnica onde o
pavimento e o arboredo delimitan os usos. Deste xeito, a via rodada principal mantera a
pavimentacion xeral dos espazos peonis en formigon, deixando a lousa de granito en
espazos relevantes e na prolongacion das ruas do interior do nucleo cara ao mar,
chegando a adentrarse nel sobre o enrochado mediante gradas, escaleiras e pequenos
balcons e miradoiros.

A maiores, na zona de Barranqueira, o proxecto inclie unha praza de granito onde se
situara a fonte e, & altura da praza de Espafa, no interior do nucleo, definirase unha
estrutura de postes e vigas cruzadas en madeira que recordaran os secadoiros das redes.

Un pouco mais adiante, definiranse duas grandes superficies, unha libre e outra arborizada,
esta Ultima prevista para usar como aparcadoiro.

A conexién entre 0 paseo e o borde do porto farase a través de pequenas ramplas que o
cruzan como prolongacion das ruas. Por ultimo, na zona final, esta prevista a construcion
do edificio de usos nauticos.

Portos de Galicia finalizou o proxecto técnico desta actuacion e licitar4 a obra despois de
asinar o convenio de colaboracion co concello de Porto do Son. O prazo previsto para a
execucién da obra é de 18 meses.

A PRIMEIRA ESTRATEXIA GALEGA DE ECONOMIA SOCIAL IMPULSARA 25
MEDIDAS ATA 2021 CO OBXECTIVO DE XERAR 3000 EMPREGOS E CREAR
300 NOVAS ENTIDADES NESTE SECTOR

O Consello da Xunta aprobou hoxe a iniciativa, que estd consensuada co sector e

conta cun orzamento de 73 milléns de euros para os préximos tres anos

= Os principais destinatarios da actuacién son as cooperativas, as sociedades
laborais, 0os centros especiais de emprego e as empresas de insercion laboral, que
suman en Galicia méis de 3000 entidades cun volume de negocio pré6ximo aos
3000 milléns de euros e xera preto de 14.500 empregos directos

» As medidas van dirixidas & creacién de emprego e ao impulso ao emprendemento
-en especial entre as mulleres, a mocidade e no rural- atraendo talento, mellorando
a formacion, fomentando a inclusion laboral, promovendo a innovacion e a
internacionalizacion e dando maior visibilidade a estas formulas de negocio

= O obxectivo final & incrementar nun 10 % as entidades de economia social,
aumentar nun 20 % o numero de empregos, incrementar a presenza feminina
nestas entidades e reducir a metade o tempo para a sua constitucion

= Entre os novos programas destacan incentivos ao emprendemento; o impulso dos

proxectos de investigacion e innovacion, facilitando a incorporacion das novas

tecnoloxias; a reforma e modernizacion dos rexistros; ou a posta en marcha do

Consello Galego de Economia Social

A nova Estratexia galega de economia social, que aprobou hoxe o Consello da Xunta,
impulsara ata 2021, cun orzamento global de 73 millons de euros, 25 medidas -11 son
pioneiras- para favorecer o crecemento e a consolidaciéon do sector. A finalidade desta
iniciativa, que foi consensuada co sector tras un proceso participativo coas entidades mais
representativas, € crear novas oportunidades de negocio en empresas que estan
enfocadas as persoas e que contan cunha maior cohesion territorial e social. En concreto, a
prevision é que en Galicia se poidan constituir 300 novas entidades e xerar 3000
empregos.

Deste xeito, a Estratexia vai dirixida principalmente &s cooperativas, as sociedades
laborais, aos centros especiais de emprego e 4s empresas de insercion laboral que suman
en Galicia mais de 3000 entidades cun volume de negocio proximo aos 3000 millons de
euros e xeran preto de 14.500 empregos directos. Esta nova folla de ruta conta con tres
retos: sumar capacidades, sumar sustentabilidade e sumar identidade.

Esta actuacion impulsara as entidades de economia social con especial atencién as de
singular arraigo no seu contorno e &4s que Xxeren emprego NoOsS sectores mais
desfavorecidos. A iniciativa entronca tamén co Plan estratéxico de Galicia 2015-2020 que
recolle como actuacions prioritarias a creacion de mais emprego de calidade e o aumento
das rendas dos traballadores e traballadoras galegos.

O obxectivo final é incrementar nun 10 % as entidades de economia social, chegando as
3300; aumentar nun 20 % os empregos, ata os preto de 17.500; potenciar a presenza
feminina nestas entidades, acadando o 50 % de mulleres promotoras nas novas
cooperativas e sociedades laborais; e reducir a metade o tempo de constitucién destas
entidades, favorecendo o procedecemento electronico e mellorando a organizacion dos
rexistros. Do que se trata € de fortalecer a economia social axudando a crear mais
emprego de calidade.

Atraccion de talento

A través do pioneiro reto, para sumar capacidades, poranse en marcha programas para
atraer talento, mellorar a formacion dos emprendedores, promover a economia social entre
as mulleres, a mocidade e no rural e fomentar a inclusion laboral. Asi, como novidade,
impulsarase un programa de fomento da economia social entre o alumnado universitario e
de formacion profesional, ao tempo que se promovera a creacion de cooperativas
escolares entre os estudantes de primaria e secundaria para darlles a cofiecer este sector
e 0s seus valores. Tamén, como novidade, aprobaranse incentivos ao emprendemento na
nova economia (empresas de nova creacion baseadas na tecnoloxia, a economia
colaborativa e circular).

Reforzaranse, ademais, iniciativas de formacion como os laboratorios cooperativos e
aquelas que estan destinadas a promover o acceso das mulleres ao emprego e postos de
responsabilidade, asi como & integracion laboral de colectivos con especiais dificultades
como son as persoas con capacidades diferentes ou 0s que estan en risco de exclusion.

Mais sustentabilidade e visibilizacion

Para sumar sustentabilidade —o reto 2- fomentaranse proxectos de innovacion, facilitarase
a internacionalizacion, buscaranse novos mecanismos de financiamento, promoverase a
producion responsable, actualizarase 0 marco normativo e favorecerase 0 acceso a
contratacion publica. Para iso, activaranse novos programas ou criterios que faciliten o
acceso das empresas de economia social a proxectos de investigacion,
internacionalizaciébn e innovacion e servizos a empresas para a sua transformacién en
empresas de economia social que comprendan diagnostico, asesoramento especifico e
axudas. Tamén, como novidade, apoiaranse 0s procesos de cooperacion e integracion
empresarial para que estas entidades gafien en competitividade.

Asi mesmo, adecuarase a normativa galega no ambito das cooperativas, centros especiais
de emprego e empresas de insercion 4s necesidades actuais. Tamén se modernizaran o0s
rexistros destas empresas para facilitarlles os trdmites e mellorar a recompilacion de
informacion. Asi mesmo, impulsaranse programas de financiamento como o do Fondo de
Economia Social de XesGalicia e o apoio as entidades que promoven a insercién laboral
das persoas con discapacidade ou en risco de exclusioén.

Por dltimo, para sumar identidade -reto 3- aprobaranse medidas para mellorar a
vishilizacién e o cofiecemento destas entidades, entre as que resaltan a publicacion dun

catalogo da economia social onde se analizard o sector, poranse en marcha novas
campafas de difusion e activarase o Consello Galego de Economia Social, ao tempo que
se seguiran apoiando as asociaciéns mais representativas. Dinamizarase tamén a Rede
Eusumo, que en cinco anos sumou 220 entidades adheridas, asesorou 600 proxectos,
promoveu a constitucion de 120 empresas, realizou 830 actividades formativas e conta con
mais de 7300 seguidores nas redes sociais.

